A fhir 1égtha an leabhréin bhig

[Mhag Craith, Cuthbert: Dan na mBrdthar Miontr 1, Dublin, 1967, poem 12]
An teagasg Criosdaidhe i ndan

Oraoid don Léghthoir

1 A fhir légtha an leabhrain bhig,
féch an tobar ¢ dtainig;

uille a tharbha in4 a thaidhbhsi;
buime th’anma an obair-si.

2 An cisde trér cheandaigh fear
an fearann inar foilgeadh -

ag so an fearann ina bhfoil;
neamhfhonn do nocha dleaghoir.

3 An némhann trér dhiult duine
sealbh a thoiceadh dtalmhaidhe

da bhféchthar dhi an fonn ’na bhfoil,
do-géabhthar sonn { i n-asgoidh.

4 Ag so a-nois do nimh chugaibh
sreath ghrianach gheam gcarrmhugail,
teagaisg thoirneacha Dé dhtiinn,
troimcheatha do sgé an sgrioptuir.

5 Ni thugann dhéibh - ni dioth soin -
foighreach i nGaoidhilg grianaigh;

i nDia, i lochthobar na leag,

cia an fothragadh nach fuairsead!

6 Ni dhearnsam - nir dhénta dhambh -
dorcha lé dealradh briathar

bhréin ngeamhghoirthe niamhtha 6 nimh
briathra dealraighthe an Duilimh.

7 Lé héradh briathar da mbeinn,

mor dhiobh fa chiaigh dho chuirfinn:
congmbhaid fialghe chumhdaigh cloch
urdail na faighne i bhfolach.

8 Rolla na bhfiach dho dhleaghair;
cairt do dhuithche 6n Dtileamhain
daitsi gan sgéimh do sgriobh mé;
sgriobh féin an gcairt-si id chroidhe.

An Chré i ndan



9 Atdid doirsi ar theach nDé;
ni héidir le neach fan ngréin
gan dol triotha so fa seach
rochdain anonn don ritheach.

10 Na tri subhailche diadha,
creideamh, ddthchas, gradh cialldha -
is iad na doirsi a-deir mé

do bheith ar ritheach nimhe.

11 Ni cas da gach neoch f4 nimh
triall go doras an chreidimbh;
eochair gach glais da bhfuil air
fuairseam 6 na habsdalaibh.

12 Na heochracha, adeirim ribh,
airteagail chinnte an chreidimbh;
i gcré na n-easbal, madh ail,
do-ghébha iad go hiomlan.

13 Teagaid seachd n-airteagail diobh
tar dhiadhachd Airdriogh na riogh

is seachd n-airteagail oile

tar dhaondhachd Mheic mhorMhuire.

14 Na seachd n-airteagail-si ar tts
1é nochdtar an dhiadhachd duinn
ataid sonna, biod ré a ais

’gan té théid d’thios an dorais.

15 Creideadh go bhfoil acinDia ann,
Trionn6id thrén na dtri bpearsann:
Athair, Mac, Sbiorad naomhtha

go gcomhuaisle, comhaostha.

16 O aoinneoch ni thainig soin,
an tobar diadha, an tAthair;

on Athair gheinthear an Mac
uatha araon tig an Sbiorad.

17 Is Dia an tAthair ’s is Dia an Mac:
Dia fire f6s an Sbiorad;

is ni tri Dée iad soin

achd aoinDia i dtri pearsanaibh.

18 Is é an t-aoinDia-sa do chum
neamh, talamh, agus iofrann

’s gach a bhfuil eatorra so

’s a mbi ag aitioghadh ionnta.



19 Uaidh do-ghébham, mas i ar dtoil,
grasa is maitheamh ar bpeacadh,
eiséirghe na gcorp, 1a an Luain,

gloir shior i mbeathaidh bhiothbhuain.

20 Ag sin na hairteagail daoibh
thrachdas ar an ndiadhachd naoimh;
ga dtam - anois is nochdtha
airteagail na daondachda.

21 Do chéidneithibh creidthe dhiinn
gur ghabh Muire i ndioghruis rtin
6n Sbiorad Naomh ’na bruinne

mac an Athar siordhaidhe.

22 Go ndearnadh Dia ’na dhuine
’s duine ’na Dhia siordhaidhe,
go beith don da naduir soin

gan chumasg i n-éinphearsoin.

23 I gcionn naoi mios da éis sin
rug an Ogh E san Bheithil,

gan choill a hoghdhachda dhi
’na dhiaidh, roimhe na an uair-si.

24 AonMhac Dé, Dia agus duine,
fuair ’na naduir dhaonduidhe

bés croiche, a adhlacadh soin

tré choirthibh chloinne hAdhoimh.

25 An bas-soin achd gé dho sgar
a chorp naomh ré a anam nglan,
nir sgaradh ré ceachdar diobh

diadhachd iodhan anAirdRiogh.

26 Téid go hifreand da éis so
d’fhuasgladh na n-aithreadh naomhtha;
éirgheas 6 mharbhaibh go prap

an treas la arna adhlacadh.

27 1 gcionn da fhichead 14 lan,
do-chuaidh ar neamh na naoi ngradh;
ar deis a Athar gur shuidh

i n-éinghloir ris an nAthuir.

28 Do bhreathnughadh bheo agas mharbh
tiocfaidh Sé bhudh tuirionn garbh

mar a gcuirfe gach duine

i ngloir no i bpéin shiordhuidhe.



29 Os cionn a n-abram anos,

gach a n-aibéora an eaglas,

mas sgriobhtha gion gur ab eadh,
c6ir don Chriosdaidhe a gcreideamh.

30 A ndobhramar sonn go se
biaidh ag gach aon da gcreidfe
raon solas anonn ar nimh

tré dhoras ndorcha an Chreidimbh.

An Phaidear i ndan

31 Déthchas an dara doras;
gibé thogras triall chuige

gach aisgidh ar Dhia is iarrtha
iarradh ’s measadh go bhfuighe.

32 Gach itghe is oircheas d’iarraidh
ata a hiarraidh ’san phaidir;

abradh i so go minic

gibé 1€ sirthir aisgidh.

33 Bioth, a Dhé, a athair neamhdha,
i meanma, i mbél gach duine
th’ainm ré saoghal na saoghal

da naomhadh feadh na cruinne.

34 Tigeadh chugainn do rioghdhachd;
go rabham siodhach sadhal

gan ghuais ndeamhan na dhomhain,
gan omhan bhreithe an bhratha.

35 Do thoil, mar aingle nimhe,
déntar linne ar an talmhain;
beatha dar gcurp, a Athair,
tabhair aniogh déar n-anmain.

36 Maith na coirthe do-niamaid
gé taid ’na bhfiachaibh troma,
mar mhaithmid féin a gcoirthe
do chach oile ar dho shon-sa.

37 Na leig cathaighthe an dhiabhail
do dhol i bhfiachaibh oirne
achd saor inn 6 gach énolc:
déntar a n-iarmaid oirbhsi.

Failte an aingil

38 Dia do bheatha-sa a Mhuire,



a thuile lan do ghrasaibh!
Ata an Tighearna it fhochair,
a ghein shochair chlann nAdhaimh.

39 Beannaighthe thusa tharsa
deaghmhna na talmhan uile;

’s is beandaighthi an ghein riodha,
fosa, toradh do bhruinne.

40 A naomathair Dhé, a Mhuire,
a bhuime mar an gcédna,

guidh orainne, na peacaigh,

‘nar mbeathaidh, ’s i n-am éga.

Deich n-aitheanta Dé

41 Da n-iarra osgladh gun ghradh,
an treas doras ata ar neamh,
comhaill deich n-aitheanta an Riogh
mar taid ann so sios fa seach.

42 Dia bréige d’adhradh na tairg;
na tabhair ainm Dé gan fhath;
Dombhnach, la an Tighearna Dé,
coimhédtar libh é dho ghnath.

43 Onoraigh th’aithre go buidh;

na déin marbhadh, drdis na goid;
na déin bréigthiadhnaisi ar neach

a mhaoin na a bhean na hiarr dhoit.

Cuig aithne na heagailsi

44 Cuir i gceann a ndobhairt mé

cuig aithne na heagailse:

coimhéid gach saoire go beachd

’s déin aithfreann innte dh’éisdeachd.

45 Troisg an Corghas go glan glan,
Uighil ’s Troisgthe na hAnman;

na tomhail feoil ar dho phroinn
Dia hAoine na Dia Sathroinn.

46 Tré bhiotha shior na biodh sibh
éinbhliadhain gan fhaoisdin;

Corp Chriosd, 6n Domhnach ré gCaisg,
caith 14 éigin, go mionChaisg.

47 N4 déna banais iar ndail
6 this Chorghais go mionChaisg,



na 6 thus Aidbheant go grod
go da 1a dhég d’éis Nodlag.

48 Muna dhearna a n-abram ribh,
tri doirsi thighe an Dhuilimh
iadhfaidhear uile rét uchd:

dol asdeach ni bhia id chumhachd.

Do na sacramainntibh

49 Na seachd sacramainte dhoit:
Baisdeadh, Dol fa Laimh Easboig,
Corp Criosd is Faoisdin ghlan,
Ola ré mBas, Ord, Pésadh.

50 Is leo sin ghléstar na glais
ataid réoimh ar dhun bParrthais
i n-aimhréidh da ndeachad so
tré chaill aithne an ArdFhlatho.

Do na subhailchibh agus do na lochdaibh

51 Fios subhdilcheadh ’s na locht
ata, o6s cionn a ndobhart,

’na bhfeidhm ar gach neach fa nimh
da dtriall go teach an Duilimh.

Na 3 shubhailche diadha

52 A-dobhramar roimhe so

na tri shubhailche diadha:
creideamh, dothchas agu gradh;
ga meisde a-ris a n-iomradh?

Na 4 shubhailche cairdionalta

53 Ceithre tréidhe is diol gradha

na subhailche prinspélta:

gliocas gan cheilg, ceart gan lochd,
neart gan fhairbriogh, measardhachd.

Tiodhlaigthe an Sbioraid Naoimh

54 Seachd dtiodhlaighthe an Sbioraid Naoimh:
eagna, tuigsi, taoibh ré taoibh,

combhairle, neart, fios neamhdha,

buidheachd, eagla an Tighearna.

Na dronga beannaighthe



55 Na hochd ndronga beannoighthe
da ngeall Dia luach a gcroidhe:

na boichd fhire is beannaighthe,
budh leo féin rioghdhachd nimhe.

56 Beannaighthe an drong ceannsaighthe,
budh leo do sheilbh an talambh;
beandaighthe luchd searbhthuirsi,

biaidh sélas f4 dheoidh aca.

57 Gibé ara mbi ocaras

’s tart cosnamha na cora,

a fhoirceann bhudh roshona;
biaidh sasadh 6 Dhia dhoésan.

58 Luchd trécaire is beandaighthe,
trocaire 6 Dhia do-ghébhad;

mar sin d’aos an deaghcroidhe,
budh leo do shior Dia d’fhéchain.

59 Clanna Dé diobh goirfidhear:
is beannaighthe an drong shiodhach;

an drong fan gceart choirighthear,
flaitheas Dé bhudh é a rioghdhachd.

Oibre corpardha na trcaire

60 Seachd n-oibre na trécaire
da ngoirthear oibre corpdha:
cosg tarta gach brénchuire,
biadh do thabhairt don ocrach.

61 Edghadh nochd, mairbh d’adhlacadh,
oirchiseachd aoigheadh n-annamh,
cuairt ag braighdibh fannbhochda

do dhénamh, ’s ag aos galair.

Oibre sbioradalta na trécaire

62 Seachd n-oibre na trocaire
ainmnighthear as an sbioraid:
saimhchealgadh luchd mhérthuirsi,
ceartoghadh caigh ’na gciontaibh.

63 An té ata i gcas chomhairle
combhairle dho do thabhairt;

in gach ni da rodhoilghe
foighide do bheith agaibh.

64 Teagasg luchd ainbhfeasa,



guidhe ar bheoaibh ’s ar mharbhaibh,
maithmheachas na n-aindligheadh
do thabhairt do luchd adhbhair.

Na peacaidh mharbhtha

65 Diomas, sainnt, is druis, ma-le,

tnuth, craos, fearg, agus leisge,

na seachd bpeacaidh - diochra a nglonn -
mharbhas do shior an t-anam.

Na ceithre criocha déighionacha

66 Seachna na bpeacadh mhadh ail,
dorrdha na bhais, ceirtbhreatha an Riogh,
gloir nimhe, ifrionn na bpian-

biodh siad it intinn do shior.

Na cuig céadfadh corpordha

67 D’eagla an bhais do theachd dod toigh
coimhéid ar dho chédfadhaibh:

blas is glacadh "na mbia locht -

boladh, éisdeachd, is amharc.



